
బెఱికినవాలు ఱొమ్ముపయిఁ బేరిన నెత్తురుత్రేపుడున్ గడున్

బిఱులుములచూపులుం దఱచు బీఱనరంబులుఁ గల్గురూపునై.

	క.	
చనుదేరఁగ నయ్యరువురఁ

కనుఁగొని మురవైరి వారి కలకలమున నె

మ్మనముం బదిలముచేయక

ఘనతరవిస్మయవికారకలితముఁ జేసెన్.

	వ.	
తదనంతరంబ దద్వికృతవేషవేతాళయుగళంబు నరులగళంబులు దెగనడిచినఁ

దొరుఁగు రుధిరంబు చవిగొని రుచియగుటయు హరికి సమర్పితం బయ్యె ననుచు

నద్దేవుని సహస్రనామంబులు పేరుకొని.

	శా.	
ఓ నారాయణ యో మురాసురహరా యో భక్తచింతామణీ!

యో నీలాంబుదవర్ణ! యో గుణనిధీ యో లోకరక్షామణీ!

యో నీరేరూహపత్త్రనేత్ర కృప నాయుల్లంబులో నుండవే

యో నా వే భవబంధముల్ చెఱుపవే యో దేవకీనందనా!

	శా.	
గోవిందాయ నమో నమో భగవతే గోపాలభర్త్రే నమో

దేవేశాయ నమో నమో మురభిదే దిక్పాలకర్త్రే నమో

భావజ్ఞాయ నమో నమో ముదహృతే పావప్రహర్త్రే నమో

జీవస్థాయ నమో యనంగ శుభముల్ చేకూరు మా కెప్పుడున్.

	గీ.	
అనుచు నిరువురుఁ దను జేర నరుగుదేర

గారవంబున వారి నాకంసవైరి

చూచుచుండంగ నం దగ్రజుండు గాంచి

పలికె నల్లన గంభీరభాషణముల.

	ఉ.	
ఎక్కడివాఁడ వన్న కడు నీరపుఁగాఱడవిం జరించె దీ

చక్కనిమేను నీ గరువచందము నెందును గాన మక్కటా

నిక్కము మాకుఁ జిత్తములు నీరగుచున్నవి క్రూరసత్తము

ల్ధెక్కలి గొన్నఁ జొక్కపడదే మదిలో నినుఁ గన్న తల్లియున్.

	శా.	
చేతోజాతుఁడు నీవు నే మవుదురో శీతాంశుచూడామణిం

బ్రీతుం జేయఁ దపంబు సేసెదొ విచారింపంగ నట్లే లగున్

		 ఈ పేజీలో చివరి మార్పు 25 జనవరి 2022న 16:57కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

